
Xatırladaq ki, bölgələrdəki 
mövcud əmək ehtiyatlarından, 
təbii və iqtisadi potensialdan 
səmərəli istifadə etmək, iqtisa-
diyyatın qeyri-neft sektorunun 
inkişafını və aqrar sektorda 
islahatları sürətləndirmək, əhalinin 
məşğulluğunu artırmaq, yox-
sulluğun səviyyəsini azaltmaq, 
infrastrukturu yeniləşdirmək, 
əlverişli investisiya şəraiti, mü-
asir müəssisələr, yeni iş yerləri 
yaratmaq istiqamətində sistemli 
tədbirlərin gerçəkləşdirilməsi 
siyasəti ümummilli lider Heydər 
Əliyevin neft strategiyasının 

hədəflərini–neft gəlirlərindən 
səmərəli şəkildə istifadə olunmaq-
la Azərbaycanın uzunmüddətli və 
hərtərəfli inkişaf konsepsiyasını 
şərtləndirmişdir.

Böyük uzaqgörənliklə 
müəyyənləşdirilən qeyri-neft 
sektorunun inkişafı strategiyasının 
düzgünlüyü ötən 16 ildə öz bariz 
təsdiqini tapıb, respublikamızın 
şəhər və kəndlərinin siması köklü 
şəkildə dəyişib, əhalinin paytaxta 
axını səngiyərək əks proses baş-
layıb, rayonlarda işləməyə və ya-
şamağa üstünlük verənlərin sayı 
isə artıb. Hazırda hər bir ailə, hər 
bir vətəndaş sözügedən strategi-
yanın real nəticələrini öz gündəlik 
həyatında hiss etməkdədir.

Prezident İlham Əliyevin 
rəhbərliyi ilə sözügedən dövr 
ərzində reallaşdırılan sosial-iqti-
sadi inkişaf strategiyasının əsas 
istiqamətlərindən biri də regionla-
rın tarazlı və davamlı inkişafıdır. 
Artıq bu ilin əvvəlində dövlət 
başçısı tərəfindən təsdiq edilən 
regionların sosial-iqtisadi inkişafı 
üzrə dördüncü Dövlət Proqramının 
icrasına başlanılıb. Üç regional 
dövlət proqramı uğurla yerinə 
yetirilib və bunun nəticəsində 
Azərbaycan regionlarının siması 
köklü surətdə dəyişib. 

Regional Dövlət proqramla-
rının icra olunduğu illər ərzində 
ümumi daxili məhsul 3,3 dəfə, o 
cümlədən qeyri-neft sektoru üzrə 
2,8 dəfə, sənaye üzrə 2,6 dəfə, 

kənd təsərrüfatı üzrə 1,7 dəfə 
artıb.

Bu müddətdə həyata keçirilən 
məqsədyönlü tədbirlər nəticəsində 
ölkədə 1,5 milyonu daimi olmaq-
la 2 milyondan çox yeni iş yeri 
açılıb, 100 mindən çox müəssisə 
yaradılıb, işsizlik 5 faizə, yoxsulluq 
səviyyəsi isə 5,1 faizə enib. 

Azərbaycan Prezidentinin 
bölgələrə vaxtaşırı səfərləri 
çərçivəsində müxtəlif təyinatlı 
infrastruktur obyektlərinin, 
yeni müəssisələrin açılış və 
təməlqoyma mərasimlərində 
iştirakı, müəssisələrin fəaliyyəti 
ilə yaxından tanış olması, 
eləcə də ictimaiyyətlə keçirilən 
görüşlərdə qaldırılan məsələlərin 

həlli məqsədilə müəyyən vəsaitin 
ayrılması barədə imzaladığı 
çoxsaylı sərəncam regionların 
inkişafına göstərilən diqqətin bariz 
nümunəsidir. 

Regionların inkişafının mühüm 
göstəricilərindən olan sənaye 
parkı və məhəllələri haqqında da 
bəzi məqamları diqqətə çatdırmaq 
istərdik. Hazırda yerlərdə bu cür 9 
nəhəng müəssisə kompleksi yara-
dılıb. Onlarda 78 rezident qey-
diyyatdan keçib, 45 rezident artıq 
fəaliyyətə başlayıb. Nəzərdə tutu-
lan 6,4 milyard manat sərmayədən 
artıq 5,7 milyard manatı faktiki 
olaraq qoyulub və bu layihələrin 
yerinə yetirilməsi nəticəsində 11 
mindən çox yeni iş yeri açılıb. Eyni 
zamanda, bu layihələrin fəaliyyəti 
nəticəsində artıq 1,5 milyard 
manatlıq məhsul istehsal olunub 
ki, onun da 300 milyon manatlıq 
hissəsi ixraca yönəlib.

Bu gün regionlarda iş yerlərinin 
açılması və məşğulluğun təmin 
olunması məqsədilə aqroparkların 
və iri fermer təsərrüfatlarının ya-
radılması istiqamətində ciddi işlər 
aparılır. Artıq müsbət nəticələr 
var. İyirmi iki aqropark fəaliyyət 
göstərir, cari ilin sonuna qədər isə 
11 aqroparkın fəaliyyətə başlama-
sı gözlənilir. Bu layihələrin icrası 
nəticəsində ölkə iqtisadiyyatına 
2,4 milyard manat əlavə investi-
siya qoyulacaq və 4 mindən çox 
yeni iş yeri yaradılacaqdır.

İnvestisiyaların təşviqi 
sahəsində görülən işlər də regi-

onların inkişafına müsbət təsir 
göstərir və investisiyaların təşviqi 
mexanizmi uğurlu nəticələr verir. 
İndiyədək 400-ə yaxın layihə təşviq 
olunub və onların nəticəsində 
ölkə iqtisadiyyatına 3,4 milyard 
manat sərmayə qoyulub. Bunların 
nəticəsində 16 mindən çox yeni iş 
yerinin açılması artıq reallaşıb.

İnfrastruktur layihələrinin icra-
sının davam etdirilməsi regional 
proqramın əsas məqsədlərindən 
biridir. Elektrik, qaz təchizatı, 
yolların çəkilməsi regionlardakı 
vəziyyəti ciddi surətdə dəyişib. 
Artıq kəndlərdə mövcud olan 
köhnə yolların böyük hissəsi təmir 
olunub və yüksək səviyyəyə qaldı-
rılıb. Bu da həm əhalinin rifahının 

yaxşılaşmasına, həm də iqtisadiy-
yatın inkişafına çox müsbət təsir 
göstərib. Meliorasiya sahəsində 
görülən işlər də diqqətəlayiqdir. 
Min kilometrlərlə kollektor-drenaj 
sistemləri təmizlənir, subarte-
zian quyuları qazılır, əhalinin 
istifadəsinə verilir. 

Regionlarda sosial sahədə 
görülən işlər də diqqət çəkir. Bu, 
təsadüfi deyil. Çünki regionların 
sosial-iqtisadi inkişafı proqramla-
rının əsas məqsədlərindən biri də 
məhz sosial sahədə layihələrin 
həyata keçirilməsi idi. Bu sahədə 
də böyük həcmdə işlər görülüb, 3 
mindən çox məktəb yenidən tikilib 
və ya əsaslı şəkildə təmir olunub. 
İki ildir ki, bu sahədə artıq yeni ya-
naşma da mövcuddur – modul tipli 
məktəblərin tikintisinə başlanılıb. 
Bu, ilk növbədə, kiçik kəndlərdə, 
ucqar regionlarda yerləşən kənd 
məktəblərinə aiddir. Hazırda bu 
proqram uğurla icra olunur. Dövlət 
Proqramı çərçivəsində 2014–
2018-ci illərdə regionların inkişafı-
na ümumilikdə 24,2 milyard manat 
vəsait yönəldilib. Ölkə rəhbərinin 
şəhər və rayonların sosial-iqti-
sadi inkişafının sürətləndirilməsi 
ilə bağlı imzaladığı 400-dən çox 
sərəncamla 2,8 milyard manat 
vəsaitin ayrılması bölgələrin sosi-
al-iqtisadi inkişafında həlledici rol 
oynayıb.

İnfrastrukturların yaradılması 
regionlara investisiya qoyuluşu-
nu gücləndirib. Eyni zamanda, 
əlverişli biznes, investisiya mühiti-

nin formalaşmasını sürətləndirib. 
Məhz bu tədbirlərin nəticəsidir 

ki, təkcə ötən il iqtisadiyyata 15,3 
milyard dollar investisiya yatırılıb. 
Bu məbləğin 8,2 milyard dolla-
rı xarici investisiyadır. Bu ilin 6 
ayında isə iqtisadiyyata 6 milyard 
dollardan çox investisiya yatırı-
lıb. Ümumilikdə isə müstəqillik 
illərində ölkə iqtisadiyyatına 
yatırılan investisiyaların həcmi 263 
milyard dollar olub ki, bunun da 50 
faizdən çoxu xarici sərmayələrdir. 
Ölkənin strateji valyuta ehtiyatları 
49 milyard dollara yüksəlib. Ötən il 
bu rəqəm 45 milyard dollar idi və 6 
ayda bu məbləğin 4 milyard dollar 
artması rekord göstəricidir.

Özəl bölmənin tərəqqisi 

məqsədilə 2014–2018-ci illərdə 
16 mindən çox sahibkarın ümumi 
dəyəri 2,6 milyard manat olan 
layihəsinə 1 milyard manatdan 
çox güzəştli kredit verilib, bu-
nun 79 faizi aqrar sektorun, 21 
faizi isə müxtəlif sənaye və digər 
sahələrin inkişafına yönəldilib. 
Verilmiş güzəştli kreditlərin 70 
faizi regionların payına düşüb, 
ötən il geri qaytarılan vəsaitlər 
hesabına sahibkarlara 160,2 
milyon manat güzəştli kredit 
ayrılıb. Sözügedən dövrdə yeni 
sənaye müəssisələrinin yaradıl-
ması ölkəmizin ümumi inkişafına 
böyük təkan verib, dövlətimizin 
qüdrətini artırıb, müstəqilliyimizi 
möhkəmləndirib.

Prezident İlham Əliyev cari il 

iyulun 31-də keçirilən sosial-iq-
tisadi sahə ilə bağlı müşavirədə 
deyib: “Bu ilin əvvəlində region-
ların sosial-iqtisadi inkişafı üzrə 
dördüncü Dövlət Proqramı qəbul 
edilib. Bu, çox genişmiqyaslı 
proqramdır. Baxmayaraq ki, son 
illərdə infrastruktur layihələri ilə 
bağlı bir çox işlər görülmüşdür, 
bu günə qədər həllini tapmayan 
məsələlər də bu proqramın icrası 

nəticəsində öz həllini tapacaq. 
Bildiyiniz kimi, bu sahə bizim üçün 
prioritet sahədir. Həm elektrik 
enerjisi ilə təchizat, qazlaşdır-
ma, içməli su sahələrində, həm 
də suvarma layihələrinin icrası 
istiqamətində bir çox işlər görülüb 
və gözəl nəticələr var. Beləliklə, 
Azərbaycanda qazlaşdırmanın 
səviyyəsi 96 faizə yaxınlaşır. Nadir 
ölkələrdə bu qədər qazlaşdırma 
aparılır. Elektrik enerjisi ilə bağlı 
böyük generasiya gücləri yaradıl-
mışdır və Azərbaycan bu baxım-
dan yenə də ön sıralardadır. Çünki 
biz öz enerji təhlükəsizliyimizi 
təmin edə bilmişik. Bu il möv-
cud stansiyalarda aparılan 
yenidənqurma işləri nəticəsində 

əlavə generasiya gücü əldə 
ediləcək. Bütün bölgələrimizdə 
içməli su layihələri icra edilir və 
bu il də bir neçə şəhərin içməli su 
problemi həll olunacaq. Buna da 
çox böyük diqqət göstərilir. Hər il 
təxminən 100 min hektar torpağın 
suvarılması ya yaxşılaşır, ya da ki, 
suvarılmayan torpaqlara su çəkilir. 
Bu da çox önəmli məsələdir və bu 
məsələ ilə bağlı əlavə addımlar 
atılacaq”.

Ümumiyyətlə, regionların 
inkişafı ilə bağlı 2019–2023-
cü illəri əhatə edən dördüncü 
dövlət proqramı çərçivəsində 
bölgələrdə kommunal xidmətlərin 
səviyyəsinin yüksəldilməsi, sosial 
infrastrukturun yaxşılaşdırılması, 
kənd yerlərini də əhatə etməklə 
məşğulluğun təmin olunması 
istiqamətlərində ciddi addımlar 
atılır. Eyni zamanda, hazırda re-
gionlarda yaradılan biznes mühiti, 
kənd təsərrüfatı və sənayenin 
inkişafı üçün infrastruktur artıq 
öz bəhrəsini verir və bölgələrdə 
məşğulluğun təmin olunmasında 
əsas rol oynayır.

Aqrar sektordan danışarkən, 
xatırladaq ki, kənd təsərrüfatının 
subsidiyalaşdırılması və 
vergilərdən azad olunması, texni-
ka və gübrələrin güzəştli şərtlərlə 
verilməsi, lizinq xidmətlərinin 
təşkili, investisiyaların və ixra-
cın təşviqi, lisenziyalaşdırmanın 
təkmilləşdirilməsi, yoxlamaların 
dayandırılması müddətinin 2021-
ci il yanvarın 1-dək uzadılması, 
yerli istehsalın stimullaşdırılması 
məqsədilə dövlət satınalmalarında 
yerli məhsulların dəyərinə 20 faiz 
güzəştin tətbiqi, ixrac təşviqinin 
verilməsi və digər dövlət dəstəyi 
mexanizmləri ölkədə sahibkarlığın 
inkişafına mühüm təsir göstərib. 

Sonda qeyd edək ki, dördüncü 
proqrama əsasən, 4 il müddətində 
bölgələrə 17 milyard manata yaxın 
vəsait qoyulacağı nəzərdə tutulub 
ki, bunun da təxminən 4,6 milyard 
manatı özəl şirkətlər tərəfindən 
həyata keçiriləcək. 

“Xalq qəzeti”

– Professor, Bakıya  xoş gəlmisiniz. 
Paytaxtımız VII Zirvə görüşünə evsa-
hibliyi edir. Sizcə, bu önəmli tədbir türk 
dünyasının gələcək inkişafı və ölkələrin 
əməkdaşlığı üçün hansı töhfələri  verəcək? 

– Həqiqətən də, türkdilli ölkə başçıları-
nın ənənəvi olaraq Türk Şurası çərçivəsində 
görüşməsi və müzakirələr aparması çox  
əhəmiyyətlidir. Şura üzvləri olan ölkələri 
maraqlandıran vacib məsələlərin dövlət 
başçıları səviyyəsində müzakirəsi və gələcək 
əməkdaşlıq üçün fikir mübadiləsi qardaş 
xalqlar və dövlətlər arasında əlaqələri 
daha da möhkəmləndirəcək. Bu il şuraya 
Özbəkistanın da üzv kimi qoşulması, Ma-
carıstanın Baş nazirinin də tədbirə qatılması 
əlamətdar hadisədir. Bu, bir daha Türk 
Şurasının gələcək fəaliyyətinə  olan inam 
və etimadın göstəricisidir. Prezident İlham 
Əliyevin “Türk dünyasının Ali Ordeni”ni 
Qazaxıstan Respublikasının birinci Preziden-
ti, elbası, Türkdilli Dövlətlərin Əməkdaşlıq 
Şurasının fəxri sədri Nursultan Nazarbayevə 
təqdim etməsi əlamətdar hadisə oldu. 
Prezident İlham Əliyev TÜRKSOY, Türk 
Mədəniyyəti və İrsi Fondu, Türk Akademi-
yasının zəngin mədəni irsin tədqiqində, mad-

di və mənəvi dəyərlərin dünya səviyyəsində 
təbliğində əhəmiyyətli rol oynadığını xüsusi 
vurğuladı. Türkdilli Dövlətlərin Əməkdaşlıq 
Şurasının VII Zirvə toplantısı çərçivəsində 
biznes-forumun keçirilməsi də çox önəmli 
addımdır. Bu, üzv ölkələrin iş adamları ara-
sında biznes əlaqələrinin inkişafına, sərmayə 
qoyuluşlarının artmasına müsbət təsir edər.  
Türkdilli Dövlətlərin Əməkdaşlıq Şurasını 
türk dünyası üçün önəmli platforma hesab 
edirəm.

– Bundan əvvəl, oktyabrın əvvəlində  
Türkdilli Dövlətlərin Əməkdaşlıq Şurası-
nın yaradılmasında mühüm rol oynayan 
Naxçıvan sazişinin 10 illiyinə həsr edil-
miş konfransda siz də  iştirak etmisiniz. 
Təəssüratlarınız necədir?

– Bildiyiniz kimi, 2009-cu ildə Türk-
dilli dövlət başçılarının görüşünün nəticəsi 
olaraq, Naxçıvan sazişi qəbul edildi. Həmin 
sənədə uyğun olaraq, Türkdilli Dövlətlərin 
Əməkdaşlıq Şurasının (TDƏŞ) yaradılma-
sı qərara alındı. Çox sevinirəm ki, Bakıda 
keçirilən bu yubiley tədbirində yenidən mən 
də iştirak etdim. Konfransın proqramına uy-
ğun olaraq, məruzələr dinlənildi, müzakirələr 
aparıldı. Tədbir zamanı Beynəlxalq 
Münasibətlərin Təhlili Mərkəzinin (BMTM) 
İdarə Heyətinin sədri Fərid Şəfiyev çıxış 
üçün mənə söz verdi. Açığı, proqram-
da mənim məruzəçi kimi çıxış etməyim 
nəzərdə tutulmamışdı. Lakin məruzəçilər 
cərgəsində mənə söz verilməsi gözlənilməz, 
xoş bir sürpriz oldu. Türk dünyası ilə 
əlaqədar fikirlərimi, əməkdaşlığın daha 
da gücləndirilməsi ilə bağlı düşüncələrimi 
konfrans iştirakçılarına çatdırdım. Kore-
ya xalqının qədim dövrlərdən başlayaraq, 
türk xalqları ilə əlaqələri olması haqqında 
danışdım. 

Bu il Budapeştdə Türk Şurasının ofisinin 
açılışı oldu. Macarıstanda hunların davamçı-
ları yaşayırlar və bu gün onlar özlərini fəxrlə 
Atillanın nəvələri hesab edirlər. Koreya ilə 
türk xalqları arasında bu cür yaxın qohumluq 
əlaqələri olmasa da, oxşarlıqlar var. Qədim 
dövrlərdə Koreya xalqının türk xalqları 
ilə sıx əlaqələrinin olması faktı iştirakçılar 
tərəfindən də maraqla qarşılandı. Çıxışım-
da mənim ölkəmin də TDƏŞ-də hər hansı 
formada, məsələn, elə müşahidəçi ölkə kimi 
təmsil oluna biləcəyini təklif etdim, qurumun 
Avropa Birliyi prinsipləri əsasında inkişaf 
etməsinin vacibliyini vurğuladım. Bu görüş 
çərçivəsində BMTM ilə Türkiyə Respubli-
kası XİN-in Strateji Araşdırmalar Mərkəzi 
arasında ikitərəfli əməkdaşlıq müqaviləsinin, 
eləcə də BMTM ilə Macarıstan Respublika-
sının Xarici Əlaqələr və Ticarət İnstitutu ara-
sında ikitərəfli əməkdaşlıq müqavilələrinin 
imzalanmasını yüksək dəyərləndirirəm. 

– Səfər çərçivəsində hansı görüşləriniz 

oldu?

– Konfransdan başqa, Beynəlxalq Türk 
Mədəniyyəti İrsi Fondunun rəhbəri Gü-
nay Əfəndiyeva ilə maraqlı görüşüm oldu. 
Fondun gördüyü işlərlə, indiyə kimi çap 
etdirdiyi kitablarla tanış oldum. Türk dün-
yası mədəniyyəti ilə bağlı görülən işlərdən, 
icra  ediləcək layihələrdən danışdıq. Bu 
görüşdə mənim təmsil etdiyim institutla fond 
arasında əməkdaşlıq protokolu imzalandı. 
Fondun nəşr etdiyi kitabların bir qismini 
koreya dilinə tərcümə edə bilərəm. Türk 
dünyası dastanlarının müqayisəli təhlilini 
aparıram. Öyrəndim ki, “Koroğlu” dastanı 
ilə bağlı kitab hazırlanır. İstərdim ki, mənim 
araşdırmalarım da o kitabda yer alsın. 
Hazırda “Alpamış” dastanı ilə bağlı araşdır-
ma aparıram. Bu dastan da türk xalqlarının 
ortaq yazılı abidələrindəndir. Araşdırmamda, 
həmçinin Koreyanın məşhur dastanlarından 
birini “Alpamış”la müqayisəli şəkildə təhlil 
etmişəm. Dastanla bağlı yazdığım tədqiqat 

işi özbək və rus dillərindədir. Rus versiyası  
Almaniyada çap edilib. 

– Gələcək üçün hansı planlarınız var? 

– Bizim institutla Azərbaycanda 
Beynəlxalq Münasibətlərin Təhlili 
Mərkəzinin arasında əməkdaşlıq protokolu 
imzalanıb. Ümid edirəm ki, bundan sonra 
Koreyada Azərbaycanın hərtərəfli tanıdıl-
ması ilə bağlı daha çox iş görə biləcəyik. 
Çünki buna ehtiyac var. Azərbaycan və 
Koreya mütəxəssislərinin iştirakı ilə bir 
konfrans təşkil etmək ideyam var. Bir sıra 
sahələrdən elm adamlarını dəvət etmək, 
onların əməkdaşlıqla bağlı fikirlərini çat-
dırmaq istərdim. Hələlik, bu, fikir olaraq 
qalır. Bilirsiniz ki, belə konfransların təşkili 
çox maliyyə tələb edir. Bizim məhdud 
büdcəmiz var. Odur ki, mən Cənubi Koreya 
səfirliyinin və Diasporla İş üzrə Dövlət 
Komitəsinin məsul əməkdaşları ilə görüş-
düm. Koreyalı mütəxəssislərin Azərbaycana 
gələrək, bu ölkə ilə hərtərəfli tanış olması, 
gələcəkdə səmərəli əməkdaşlığın yaranması 
üçün konfransın təşkilinin vacib olduğunu 
əsaslandırdım. Düşünürəm ki, müxtəlif 
sahələrin müxtəxəssisləri gəlib Bakını, 
Azərbaycanı öz gözləri ilə gördükdən sonra 
onlarda bu ölkəyə daha çox maraq və sevgi 
yaranacaq. Onlar müxtəlif istiqamətlərdə 
araşdırma və əməkdaşlıqların əsasını 
qoyacaqlar. Məqsədimiz iki ölkə arasında 
mədəni, elmi əlaqələrin inkişafı, xalqların 
dostluğudur. 

Əvvəllər türkdilli dövlətlərdə səfir 
işləmiş sabiq diplomatları, eləcə də türkoloq-
ları da konfransa dəvət etməyi düşünürəm. 
Nümayəndə heyəti tərkibində Koreyanın 
nüfuzlu qəzetlərinin əməkdaşlarının gəlib bu 
səfəri geniş işıqlandırmasını da vacib hesab 
edirəm. Türkologiya ixtisası üzrə təhsil alan 

magistrantların və doktorantların da bu konf-
ransa qatılması yaxşı olardı. Azərbaycana ilk 
gəlişimdən etibarən sizin ölkənizi sevməyə 
başladım. Ziyalılarla ünsiyyət qurduqca, 
araşdırdıqca, Azərbaycana bağlandım. 
İstərdim ki, mənim kimi bir çox koreyalı 
alimlər də Azərbaycanı sevsinlər, araşdırma-
larında ölkənizin zəngin mədəniyyəti, tarixi 
yer alsın. Bu yay Bakıya səfərim zamanı 
“Xalq qəzeti”ndə yer alan geniş müsahibəm 
Dongduk Qadınlar Universitetinin rəhbərliyi 
tərəfindən də rəğbətlə qarşılandı. Qeyd edim 
ki, Azərbaycan dövləti tərəfindən universite-
timizin rəhbəri doktor Cho Wonyoung təltif 
edilib. Yəqin ki, bununla bağlı Azərbaycan 
səfirliyinin əməkdaşlarının iştirakı ilə 
Koreyada təqdimat mərasimi də olacaq. 
Belə addımlar, sözsüz ki, xalqlarımız və 
dövlətlərimiz arasında olan dostluğun daha 
da möhkəmlənməsinə xidmət edəcək.

– Azərbaycanı hərtərəfli öyrənmək 
üçün universitetlərdə hansı işlər görmək 
mümkündür?

– Azərbaycanı daha yaxşı tanıtmaq və 
elmi tədqiqatlar aparmaq üçün universitetlərdə 
Azərbaycanla bağlı kafedraların olması va-
cibdir. Belə bir məqsədimiz var. Bunun üçün 
Azərbaycandan maddi-texniki dəstək lazım-
dır ki, bu sahədə çalışan müəllimlərə maaş 
verilsin, eləcə də tələbələrdə maraq və həvəs 
oyatmaq üçün bu ixtisası seçən tələbələrə 
təqaüd təşkil edilsin. Əgər niyyətlərimiz real-
laşarsa, əlaqələrimizin daha da genişlənməsinə 
və dostluğun möhkəmlənməsinə təkan 
olar. Eyni zamanda, bu addımlar Koreyada 
azərbaycanşünas mütəxəssislərin yetişməsinə 
şərait yaradar. Bundan başqa, növbəti 
gəlişimdə Azərbaycanın timsalında İslam 
ölkələrinin multikulturallığı və tolerantlığı ilə 
bağlı araşdırma aparmaq istərdim. Təəssüf ki, 
bu gün qloballaşan dünyada İslam deyəndə ter-
ror yada düşür. Bu, yanlışdır. İslamın mənəvi 
gözəllikləri, İslamda, sufizmdə olan fəlsəfi 
fikirləri insanların bilməsi lazımdır. Bu baxım-
dan düşünürəm ki, Azərbaycadakı İslam və 
multikulturalizm ənənələri dünyaya örnəkdir. 

Müsahibəni qələmə aldı:  
Əfsanə BAYRAMQIZI,  

“Xalq qəzeti”

Bu ilin əvvəlində regionların sosial-iqtisadi in-
kişafı üzrə dördüncü Dövlət Proqramı qəbul edilib. 
Bu, çox genişmiqyaslı proqramdır. Baxmayaraq ki, 
son illərdə infrastruktur layihələri ilə bağlı bir çox 
işlər görülmüşdür, bu günə qədər həllini tapmayan 
məsələlər də bu proqramın icrası nəticəsində öz 
həllini tapacaq. Bildiyiniz kimi, bu sahə bizim üçün 
prioritet sahədir. Həm elektrik enerjisi ilə təchizat, 
qazlaşdırma, içməli su sahələrində, həm də suvar-
ma layihələrinin icrası istiqamətində bir çox işlər 
 görülüb və gözəl nəticələr var.

İlham ƏLİYEV 
Azərbaycan Respublikasının Prezidenti

Dördüncü regional proqram uğurla həyata keçirilir 

Azərbaycanda investisiyaların qeyri-neft 
sektoruna, xüsusən də regionların inkişa-
fına yönəldilməsi, əlverişli sahibkarlıq və 
biznes mühitinin formalaşdırılması, işsizlik 

probleminin həlli, əhalinin həyat şəraitinin yaxşılaş-
dırılması məsələləri Prezident İlham Əliyevin yerit-
diyi iqtisadi siyasətin prioritet istiqamətlərindən biri 
kimi diqqət çəkir. Dövlət başçımız hökumətin həyata 
keçirdiyi tədbirlərin icra prosesini daim nəzarətdə 
saxlayır, habelə ölkənin strateji resurslarını qlobal 
layihələrin reallaşdırılması istiqamətində səfərbər 
edir. Bu baxımdan son illərdə regional inkişaf və 
qeyri-neft sektorunun tərəqqisi ilə bağlı reallaşdırı-
lan tədbirləri xüsusi vurğulamaq olar.

Türkdilli Dövlətlərin Əməkdaşlıq Şurası 
türk dünyası üçün önəmli platformadır 

Bakının evsahibliyi etdi-
yi  Türkdilli Dövlətlərin 
Əməkdaşlıq  Şurasının 

VII Zirvə görüşü maraqlı fikir 
mübadiləsi və müzakirələrlə yadda 
qaldı. On il əvvəl türkdilli ölkələrin 
dövlət başçılarının iştirakı ilə Nax-
çıvanda keçirilmiş zirvə görüşündə 
əsası qoyulmuş Türk Şurasına 
Özbəkistan da üzv oldu. İstər 
dövlət başçılarının görüşü, istərsə 
də oktyabrın əvvəlində Bakıda 
keçirilmiş “Türk Şurası: Naxçı-
van Sazişinin 10 illik yubileyi” 
mövzusunda konfransda bu illər 
ərzində görülən işlər   təhlil edildi, 
gələcək fəaliyyətlə bağlı təkilflər 
səsləndirildi. Bu toplantıda iştirak 
edən Cənubi koreyalı türkoloq, 
professor xanım Eunkyung Oh 
təəssüratlarını bizimlə bölüşdü:

Ayten
Машинописный текст

Ayten
Машинописный текст

Ayten
Машинописный текст

Ayten
Машинописный текст

Ayten
Машинописный текст

Ayten
Машинописный текст

Ayten
Машинописный текст
Xalq qəzeti.- 2019.- 18 oktyabr. S. 8.


	Без имени



